
অনুবাদক ও সম্পাদকের ভূমিকা 

বিসমিল্লাহির রহমানির রহীম সমস্ত প্রশংসা একমাত্র আল্লাহর । অসীম ছলাত ও সালাম বর্ষিত হতে থাক শেষ নবী মুহাম্মাদ , তাঁর পরিবার পরিজন , বংশধর , সহচরবৃন্দ ও কিয়ামত পর্যন্ত সত্যিকার অর্থে তার পদাঙ্ক অনুসরণকারীদের উপর । 

আল্লাহর অসীম রহমতে বিশ্বের সর্বসেরা ও বিশুদ্ধ ছলাত শিক্ষার আলােড়ন সৃষ্টিকারী বইটি সযত্নে অনুবাদ ও সম্পাদনা সমাপ্ত হয়ে প্রকাশ পেতে যাচ্ছে বাংলায় নাম- “ নবী ছল্লাল্লাহু আলাইহি ওয়াসাল্লামের ছলাত সম্পাদনের পদ্ধতি তাকবীর থেকে সালাম পর্যন্ত এমনভাবে যেন আপনি দেখছেন । 

” মূল লিখক বিশ্ববরেণ্য প্রকৃত মুহাদ্দিছ ফাকীহু আল্লামাহ মুহাম্মাদ নাছিরুদ্দীন আল – আলবানী রাহিমাহুল্লাহ । তিনি ১৯১৪ খৃষ্টাব্দে আলবেনিয়ার তৎকালীন রাজধানী ইশকুদারে একটি দরিদ্র পরিবারে জন্মগ্রহণ করেন । মাযহাবগতভাবে তাঁর পিতাসহ গােটা পরিবার এমনকি তিনিও প্রথম দিকে হানাফী মাযহাবভুক্ত ছিলেন । 

Link: আব্দুল্লাহ বিন আব্দুর রাযযাক এর সকল বই pdf

ছােটকালে তিনি তাঁর পিতার নিকট মুখতাছার কদূরী পড়েছিলেন । প্রথম দিকে তিনি কাঠমিস্ত্রী ছিলেন অতঃপর তিনি তার পিতার পেশা ঘড়ির মেরামতের কাজ শিখে সেই কাজে নিয়ােজিত ছিলেন । এ সময় অবসরের ফাঁকে ফাঁকে তিনি বিভিন্ন কিতাব – পত্র পড়ার সুযোেগ পান ।

 আল্লামাহ রাশীদ রেজার “ আল মানার ” ম্যাগাজিনে ধারাবাহিকভাবে প্রচারিত , গলীর ইহইয়াউ উলুমিদ্দীন গ্রন্থের জাল যঈফ হাদীছ পড়ে তিনি সর্বপ্রথম হাদীছ যাচাই – বাছাই – এর প্রয়ােজনীয়তা অনুধাবন করেন এবং হাদীছ গবেষণার কাজে আত্মনিয়ােগ করেন । আল্লাহ তাঁর জন্য কুরআন হাদীছের ইলমের ভাণ্ডার খুলে দেন । 

হাজার বছরেরও বেশী কাল ধরে হাদীছ শাস্ত্রের যে খিদমত হয়নি , তিনি বিংশ শতাব্দীতে তা করার তাওফীক লাভ করেন । সুনান আবু দাউদ , নাসাঈ , তিরমিযী , ইবনু মাজাহ , মিশকাতুল মাহাবীহ ও আল জা – মিউছু ছাগীরসহ বহু হাদীছগ্রন্থ গবেষণা করে তার ছহীহ হাদীছ এবং যঈফ ও মাওযু হাদীছ চিহ্নিত করেছেন । 

এমনকি সুনান আরবাআহ্ ( পূর্বোক্ত চারখানা কিতাব ) , আল – জামিউছ ছাগীর ও আল – আদাবুল মুফরাদ ইত্যাদি হাদীছ গ্রন্থকে ছহীহ যঈফ দুইভাগে ভাগ করে দিয়েছেন । ছহীহ হাদীসগুলাে আলাদা খণ্ডে এবং যঈফগুলাে আলাদা খণ্ডে । আরব বিশ্বের প্রায় সমস্ত লাইব্রেরীতে এভাবে বিক্রি হচ্ছে । আমরাও নিয়ে এসেছি । 

এছাড়াও ছহীহ হাদীছ এবং যঈফ মাওযু হাদীছের ব্যাপারে তাঁর নিজস্ব সংকলনও রয়েছে । সিলসিলাতুল আহাদীছিছু ছাহীহা এ যাবৎ তার ৮ খণ্ড বাজারে রেরিয়েছে এবং সিলসিলাতুল আহাদীছি যাঈফাহ অ – মাওযূআহ- যার এযাবৎ ৭ খণ্ড বাজারে বেরিয়েছে । 

বিভিন্ন ফিক্হ ও গুরুত্বপূর্ণ ইসলামী গ্রন্থের ভিতর উদ্ধৃত হাদীছগুলাে তাহকীক ( যাচাই ) ও তাখরীজ ( উদ্ধৃতি উৎস উল্লেখ ) করেছেন । তাঁর লিখিত , সংকলিত , গবেষণা ও সম্পাদনাকৃত এবং মুদ্রিত অমুদ্রিত পুস্তক সংখ্যা ২১৫ খানা । অদূর ভবিষ্যতে প্রায় চল্লিশ খণ্ডে সমাপ্ত তার ফতুয়ার কিতাব প্রকাশ পেতে যাচ্ছে । 

এ কিতাবখানা তার ২১৫ খানা গ্রন্থের একখানা । বইখানা সারা বিশ্বেই প্রসিদ্ধ । প্রায় সকল ভাষাতেই তা অনূদিত হয়েছে । আরবীতেই বইখানা ২০ বারেরও বেশী পুণর্মুদ্রিত হয়েছে । তার সমস্ত কিতাবই প্রায় ইলমী কিতাব যা আলিম সমাজের জন্য বেশী প্রযােজ্য । 

সাধারণ পাঠকের তাঁর লিখিত কিতাব থেকে উপকৃত হতে হলে ধৈর্যসহ ধারাবাহিকতা রক্ষা করে পড়তে হবে । তিনি এক বিষয়ের উপর লিখিত কিতাবে প্রসঙ্গক্রমে অনেক স্থানে বিভিন্ন বিষয় উল্লেখ করে থাকেন । তাই অধৈর্য পাঠকের জন্য তার কিতাব থেকে উপকৃত হওয়া কঠিন হয়ে যায় । 

নাসির উদ্দিন আলবানী pdf

এজন্য আমরা প্রসঙ্গক্রমে ও বিভিন্ন বিষয় উপলক্ষে উল্লেখিত পুস্তকের সাথে সামঞ্জস্যহীন অথবা দূরবর্তী সামঞ্জস্যশীল তথ্যগুলাের জন্য আলাদা সূচিপত্র সংযােজন করেছি । ( ১ ) এতে করে পাঠক এক বই এর ভিতরই যেন দু’টি বই পেয়ে যাচ্ছেন । আমাদের এই অনুবাদের আসল বৈশিষ্ট্য এই যে , লিখকের মূলগ্রন্থ এবং তারই বসানাে উক্ত কিতাবের নিম্নাংশে উল্লিখিত সমস্ত টীকা অনুবাদ করেছি । 

কেবলমাত্র একটি স্থান ছাড়া । যার প্রতি কারণ উল্লেখসহ যথাস্থানে ইঙ্গিত করা হয়েছে । আর বাংলাভাষী মুসলিম সমাজের প্রেক্ষাপটের দাবী ও চাহিদা অনুযায়ী কয়েকটি স্থানে অনুবাদক ও সম্পাদকের টীকা সংযুক্ত করা হয়েছে । লেখক কিতাবে ছলাতের মৌলিক অমৌলিক খুঁটিনাটি সমস্ত নিয়ম পদ্ধতি অর্থাৎ নবী ছল্লাল্লাহু আলাইহি ওয়াসাল্লাম ছলাতে যা যা করতেন তার প্রত্যেকটির আলাদা আলাদা শিরােনাম নির্ধারণ করে তার আওতায় হাদীছের বিভিন্ন গ্রন্থের উদ্ধৃতিসহ তথ্য উল্লেখ করেছেন । 

শুধু ছহীহ ও হাসান হাদীছ দ্বারা সাব্যস্ত নিয়মগুলােই তিনি নিয়েছেন । যঈফ বা মাওযু ( বানােয়াট ) হাদীছ থেকে যে সমস্ত নিয়ম পাওয়া যায় তা তিনি উল্লেখ করেননি । তবে অনেক সময় সে সব নিয়ম পালন থেকে সতর্ক করার জন্য টীকায় ঐ যঈফ ও বানােয়াট হাদীছগুলাের প্রতি ইঙ্গিত করেছেন এবং কতকগুলাে ইবারতসহ উল্লেখ করেছেন । 

ছহীহ হাদীছ অনুযায়ী ছলাত আদায় করলে এবং এ বিষয়ে কিছু বাহ্যত দ্বন্দ্বপূর্ণ ছহীহ হাদীছের নিরপেক্ষ ও সুষ্ঠু সমন্বয়ের দিকে গেলে তাতে মাযহাবগত কোন ভেদাভেদ থাকবে না । মূলতঃ ছলাতের ক্ষেত্রে মাযহাবগত যে পার্থক্য দেখা যায় তা দুর্বল ও জাল বানােয়াট হাদীছের অনুসরণ ও ছহীহ হাদীছের সুষ্ঠু সমন্বয় সাধন না করে মাযহাবী টানাহিচড়ার কারণে । 

অথচ যাদের নামে মাযহাব সৃষ্টি করা হয়েছে তারা শুধু কুরআন ও ছহীহ হাদীছ মানার জন্য উপদেশ দিয়ে গেছেন এবং ছহীহ হাদীছকে তাদের মাযহাব বলে ঘােষণা করে গেছেন । তারা কস্মিনকালেও তাদের নামে মাযহাব সৃষ্টি করতে বা তাদের তাকলীদ করতে বলেননি বরং তারা তাদের দলীলবিহীন কথা ও ফতওয়া গ্রহণ করতে নিষেধ ও হারাম করেছেন । 

লিখকের ভূমিকায় বিস্তারিতভাবে তাদের এ সম্পর্কে উক্তি ও উপদেশগুলাে দেখতে পাবেন । চারজন ইমামের উক্তি ও উপদেশগুলাের মাধ্যমে ছলাত আদায়ের যে পদ্ধতি সাব্যস্ত হয় তা হলাে অত্র কিতাবে বর্ণিত পদ্ধতি । 

এ বইয়ে বর্ণিত পদ্ধতি কুরআন ও ছহীহ হাদীছে বিশ্বাসী সকল মুসলিম জাতির জন্য প্রযােজ্য পদ্ধতি- তাঁরা যে দল ও যে মাযহাবেই পরিচিত হােন না কেন । 

আল্লাহ সকলকে বইখানার আলােকে সঠিকভাবে ছলাত আদায় করার তাওফীক দান করুন । আর এর লিখক , অনুবাদক , সম্পাদক এবং যারা এ বইখানা ছাপানাের ব্যাপারে সাহায্য সহযােগিতা , শ্রম , পরামর্শ ও উৎসাহ দান করেছেন তাদের প্রত্যেককে আল্লাহ উত্তম প্রতিদান দান করুন- “ আমীন ” ।

অনলাইনে বইটি পড়ুন — Reading

